
ᐸᕐᓀᓂᓂᖅ ᓴᓃᑦ ᐊᐅᓚᑕᐅᓂᖏᓐᓂᒃ ᐱᕙᓪᓖᒍᑎᐅᕗᖅ ᐊᕙᑎᒥᒃ ᐊᒻᒪᓗ 
ᓄᓇᓕᒻᒥᒃ ᐃᓘᓐᓇᖓᓂᒃ! 

ᓯᕗᓪᓕᐅᓯᒪᔪᖅ 2015-2019-ᒧᑦ ᓄᓇᕕᒻᒥ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓀᒍᑎᒃ ᐋᕐᕿᒋᐊᕐᓯᒪᓕᕐᑐᖅ ᐱᓇᓱᐊᕐᑕᐅᔪᑦ ᑲᔪᓯᑎᑕᐅᒋᐊᖃᕐᓂᖏᓐᓄᑦ 
ᓈᒻᒪᓯᓕᑎᕆᐊᕐᓗᒋᑦ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᑦ ᓄᓇᕕᒃ ᒪᓂᔨᕕᒋᓗᒍ 
ᐋᕐᕿᓱᕐᓯᒪᐅᑎᓂᒃ ᐃᓕᖓᓗᑎᒃ ᓄᓇᓕᓕᒫᑦ ᐊᒻᒪᓗ ᓄᓇᓖᑦ ᓱᓇᑕᖃᓲᒍᓂᖏᓐᓄᑦ. 

ᑖᒃᑯᐊ ᓇᓗᓀᕐᓯᐅᑏᑦ ᑕᑯᑦᓴᐅᑎᑦᓯᔪᑦ ᐱᒻᒪᕆᑦᑕᖏᓐᓂᒃ ᑖᑦᓱᒪ ᐆᑦᑐᕋᐅᑎᐅᑉ 
ᐸᕐᓀᒍᑎᐅᑉ, ᐃᓕᔭᐅᔫᑉ ᑐᑭᓯᓂᐊᕐᑕᐅᑎᑦᓯᓂᕐᒧᑦ ᐃᓄᓐᓂᒃ ᐊᒻᒪᓗ ᑎᒥᓂᒃ 
ᐱᓇᓱᐊᕐᐸᑐᓂᒃ ᓄᓇᕕᒻᒥ. 

ᐆᑦᑐᕋᐅᑎᒃ ᐸᕐᓀᒍᑎᒃ ᐃᓘᓐᓇᖓ ᑕᑯᑦᓴᐅᒍᓐᓇᑐᑦ, ᖃᕆᑕᐅᔭᒃᑯᑦ ᐅᕙᓂ KRG 
website. 

 

ᐊᑐᓂᑦ ᓄᓇᓖᑦ ᐱᖁᔮᐱᓖᑦ ᓴᓃᑦ ᐊᐅᓚᑕᐅᓂᖏᓐᓄᑦ. ᓴᓂᑦᑕᓃᑦ 
ᑲᔪᓯᑎᑕᐅᕙᑦᑎᓗᒋᑦ ᐱᓇᓱᐊᕈᓯᕐᒥ 
ᑕᓪᓕᒪᕕᑦᑕᐅᓱᑎᒃ ᐊᒻᒪᓗ ᓴᓃᑦ  
ᐃᓕᔭᐅᕙᑦᓱᑎᒃ ᓄᓇᓕᓐᓂ ᓴᓂᒃᑯᕕᓐᓄᑦ. 
ᐊᒥᓱᑦ ᓴᓂᒃᑯᕖᑦ ᑕᑕᒋᐊᕕᑦᑐᑦ ᐊᒻᒪᓗ 
ᐱᖓᓱᑦ ᐱᓇᓱᒉᑦ ᑲᔪᓯᑎᑕᐅᓕᕐᓱᑎᒃ ᓄᑖᑦ 
ᓴᓂᒃᑯᕕᑦᓴᓕᐊᕆᔭᐅᓕᕐᑎᓗᒋᑦ: ᑲᖏᕐᓱᒃ 
(ᐅᒃᑯᐃᓛᕐᑐᖅ 2021-ᒥ),  

 

ᐃᓄᑦᔪᐊᖅ ᐊᒻᒪᓗ ᑰᑦᔪᐊᕌᐱᒃ (ᐅᒃᑯᐃᕕᑦᓴᖏᑦ ᑕᒪᖏᑦᑕ ᓇᓗᓀᕐᑕᐅᓯᒪᕋᑕᖕᖏᑑᒃ). 
ᐃᑯᐊᓪᓚᕈᐊᕐᑐᐃᑦ ᓴᓃᑦ ᐃᑯᐊᓪᓚᑎᕐᑕᐅᓕᐅᒥᔮᓲᑦ ᐊᒻᒪᓗ ᓴᕕᕋᔭᕕᓃᑦ 
ᖁᓕᐊᕇᓕᐊᕆᓯᒪᑦᓱᑎᒃ ᐃᓕᒃᑰᑎᓗᒋᑦ. ᐊᒥᓲᓂᕐᓭᑦ ᓄᓇᓖᑦ ᓴᓇᕐᕓᓯᒪᕕᓖᑦ 
ᓱᒃᑯᓇᕐᑐᓂᒃ ᐃᑦᑕᑯᓂᒃ.  

ᐊᒥᓲᖕᖏᑐᑦ ᐃᑦᑕᑯᐃᑦ ᐱᐅᓕᐊᕋᑦᓴᓕᐊᒍᕙᑦᑐᑦ. ᐃᒣᑦᑐᓗᐊᖕᖑᐊᒍᑦᓱᑎᒃ: 



ᓴᓃᑦ ᓱᓇᕕᓂᐅᓂᖏᑦ 

 ᐅᑎᕐᑎᑕᐅᒍᓐᓇᑐᑦ ᐃᓗᓕᕕᓃᑦ ᓄᓇᓕᓕᒫᓂ ᐅᑎᕐᑎᑕᐅᕙᑦᑐᑦ ᐊᒻᒪᓗ 
ᐊᓯᖏᑦ ᐴᕕᓃᑦ, ᐊᑦᔨᒌᑉᐸᖏᑦᑐᑦ ᓂᐅᕕᕐᕖᑦ ᖃᓄᐃᑦᑑᓂᖏᑦ ᐃᑉᐱᒋᑦᓱᒋᑦ. 

 ᐃᓚᖏᓐᓂ, ᐊᑕᐅᓯᐊᕐᑕᐅᓱᑎᒃ ᐊᑐᕐᑕᐅᓲᑦᓴᔦᑦ ᖃᐅᒪᔪᑦᓴᔦᑦ 
ᓂᐅᕕᐊᖃᐅᑎᕕᓃᑦ ᐊᑐᕐᑕᐅᒋᐊᖃᕈᓐᓀᑐᑦ ᐅᕝᕙᓘᓐᓃᑦ 
ᐊᑭᖃᕐᑎᑕᐅᕙᓕᕐᓱᑎᒃ. 

 ᓄᓇᓖᑦ ᐃᓚᖏᑦ ᐊᑐᓕᕐᕿᑕᐅᑎᑦᓯᓲᑦ 
ᑎᐸᖃᓲᑦᓴᐅᖕᖏᑐᓂᒃ ᐅᕐᓱᓂᒃ.  

 ᓴᓇᔩᑦ ᐃᓚᖏᑦ ᓴᓇᓂᑯᒥᓂᒃ ᐊᑐᕐᑕᐅᓕᕐᕿᑎᑦᓯᒋᐊᓲᑦ ᓄᓇᓖᑦ ᐃᓄᖏᓐᓄᑦ. 
 

 ᐊᓴᓗᐊᕕᓃᑦ ᐅᑎᕐᑎᑕᐅᓲᑦ ᖃᓪᓗᓈᑦ ᓄᓇᖓᓃᑦᑐᒧᑦ 
ᐊᑐᕋᑦᓴᕆᐊᓪᓚᑎᑦᓯᕕᒻᒧᑦ RECYC-QUÉBEC 
ᐱᓇᓱᕝᕕᖓᓄᑦ.   

 ᑰᑦᔪᐊᒥ ᖃᓪᓗᓈᕐᑌᑦ ᑲᑎᕐᓱᑕᐅᓲᑦ ᐊᐅᓪᓚᑎᑕᐅᕙᑦᓱᑎᒃ ᐃᓘᓐᓀᓄᑦ 
ᓄᓇᓕᓐᓄᑦ. 

 ᑰᑦᔪᐊᒥ ᐱᕈᕐᓰᕕᒃ ᓯᕐᒥᓯᐊᓕᐊᕈᓯᒪᔪᓂᒃ ᐱᓇᓱᒐᖅ 
ᐱᒋᐊᕐᑕᐅᕙᓪᓕᐊᓯᒪᔪᖅ 2011-ᒥᓂᑦ. 

 ᐊᐅᓚᐅᑏᑦ ᐃᑯᒪᕕᓂᖏᑦ ᑲᑎᕐᓱᐊᒍᓲᑦ 
ᐊᑐᕆᐊᓪᓚᕈᓐᓇᓯᑎᑕᐅᕙᑦᓱᑎᒃ ᖃᓪᓗᓈᑦ ᓄᓇᖓᓂ. 

 ᓱᓇᓗᑳᑦ ᐱᔭᐅᒍᓐᓇᑎᑌᑦ ᐃᓂᕐᓯᔨᓄᑦ ᐊᑐᑯᑖᕈᓐᓇᑐᓕᐊᕆᔭᐅᓲᑦ 
ᐅᑎᕐᑎᑕᐅᑦᓱᑎᒃ (EPR) ᒪᓕᒐᖏᓐᓄᑦ ᐱᖓᓲᔪᕐᑐᓂ ᓄᓇᓕᓐᓂ 
ᑎᒍᔭᐅᓕᕐᕿᒍᓐᓇᓲᑦ: ᐊᑐᕐᓯᒪᔪᑦ ᐅᕐᓱᓴᔦᑦ, ᐃᑯᒣᑦ ᐳᓪᓚᖏᑦ, ᒥᖑᐊᕈᑏᑦ, 
ᐃᑯᒣᑦ ᐹᑕᕇᑦ ᐊᒻᒪᓗ ᐃᑯᒪᐅᑎᒨᕐᑐᕕᓃᑦ. 

 

 ᐊᖏᔪᕐᓓᑦ ᐃᓂᖃᕆᐊᑑᑦ ᑲᑎᕐᓱᐊᒍᓲᑦ ᓄᓇᓕᓐᓂ ᐊᒥᓲᓂᕐᓴᓂ 
ᐊᕐᕌᒍᒥ ᐊᑕᐅᓯᕕᑦᑕᑕᐅᑦᓱᑎᒃ ᐊᐅᓪᓚᑎᑕᐅᕙᑦᓱᑎᒃ 
NTDS-ᒧᑦ. 

 ᓱᒃᑯᓇᕐᑐᑦ ᐃᓕᐅᕐᖃᑕᐅᕕᖏᑦ ᓄᓇᓕᓐᓂ ᐃᓘᓐᓀᓂ 
ᓄᐃᑎᕐᑕᐅᓯᒪᓕᕐᑐᑦ ᐅᕝᕙᓘᓐᓃᑦ 
ᓄᐃᑎᕐᑕᐅᕙᓪᓕᐊᓕᕐᓱᑎᒃ. 

 

 

ᓴᓂᓐᓄᑦ ᐸᕐᓀᓯᒪᐅᑎᑎᒍᑦ ᓴᓃᑦ ᖃᓄᐃᑦᑑᓂᖏᑦᑕ ᖃᐅᔨᓴᕐᑕᐅᓂᖏᑦ 
ᒥᑦᓴᐅᓵᕈᓐᓇᑎᑦᓯᐅᑕᐅᓯᒪᔪᖅ ᖃᓄᐃᓪᓗᐊᓂᖏᓐᓂᒃ ᓴᓃᑦ ᐃᑦᑕᑯᐃᑦ ᓴᓂᑯᓅᕐᑕᐅᓲᑦ 
ᐊᕐᕌᒍᑕᒫᑦ ᓄᓇᕕᒻᒥ. ᑭᕝᕙᑲᑦᑕᐅᑎᓂᒃ ᐊᑐᕈᑕᐅᕐᖃᔭᖕᖏᒪᑕ ᓴᓃᑦ, ᑐᑭᓯᐅᑎᑦᓭᑦ 
ᑐᖕᖓᕕᓖᑦ ᐆᑦᑐᕋᐅᑏᑦ ᐊᑐᕐᓱᒋᑦ ᒥᑦᓴᐅᓵᕐᑕᐅᓯᒪᒍᓐᓇᐸᑦᑐᑦ. 

ᓴᓃᑦ ᐃᑦᑕᑯᐃᑦ ᓄᐃᑎᕐᑕᐅᕙᑦᑐᑦ ᐱᖓᓱᐃᓄᑦ ᐱᒻᒪᕆᓐᓄᑦ ᓄᐃᑎᕐᑕᐅᓚᕿᑦᓱᑎᒃ: 
ᐊᓇᕐᕋᕆᔭᐅᔪ (ᓱᓇᓕᒫᑦ ᐊᓇᕐᕋᕆᔭᕐᓂ ᐃᒋᑕᐅᕙᑦᑐᑦ), ICI (ᐃᓂᕐᓯᕖᑦ-ᖃᑭᒋᐊᕐᕖᑦ-
ᐱᓇᓱᕝᕖᑦ) ᐊᒻᒪᓗ CRD (ᓴᓇᓂᕐᓄᑦ-ᓄᑕᐅᓪᓕᑎᕆᓂᕐᓄᑦ-ᐃᑎᑦᑐᐃᓂᕐᓄᑦ ᑲᒥᐸᓃᑦ). 
ᓄᓇᕕᒻᒥ, ᐊᓇᕐᕋᕆᔭᕐᓂ ᓴᓃᑦ ᓄᐃᑎᕐᑕᐅᓂᕐᐸᐅᓲᑦ. 

 

ᐳᓯᐊᓐᑎᖏᑦ ᓴᓂᓕᐅᕐᓂᖏᑦᑕ ᐃᑉᐱᒋᑦᓱᒋᑦ ᓱᓇᐅᓂᖏᑦ 

ᓴᓂᒋᔭᐅᓲᓕᒫᑦ ᐃᓕᒃᑰᑎᕐᓂᖏᓐᓂ ᐊᓇᕐᕋᕆᔭᐅᔪᓄᑦ (ᓂᕆᓂᓗᑯᐃᑦ, ᐱᕈᕐᑐᕕᓃᑦ 
ᐊᒻᒪᓗ ᐆᒪᔪᕕᓃᑦ), ᑐᖓᓕᖏᑦ ᓯᑯᑦᓴᔭᕕᓃᑦ ᐃᕐᓯᕕᕕᓃᑦ ᓯᑯᑦᓴᔦᑦ, ᐅᓄᕐᓂᐸᐅᕙᑦᑐᑦ 
ᑲᑎᓂᖏᑦ 55%. ᑖᒃᑯᐊ ᑭᖑᓂᕐᒥ ᓱᔪᒍᓐᓇᑐᑦᓴᔭᐅᕗᑦ. ᐊᓯᖏᑦ ᓴᓃᑦ, ᐃᓚᐅᑎᓪᓗᒋᑦ 
ᐆᑦᑑᑎᒋᑦᓱᒋᑦ ᖃᓪᓈᕐᑕᔦᑦ, ᓴᓂᖕᖑᕈᐊᕐᑑᓲᒍᒻᒥᔪᑦ 24%-ᒋᔭᐅᕙᑦᓱᑎᒃ. 

 



ᐊᐅᓚᑦᔦᒋᐊᕈᑎᑦᓭᑦ 

 

 

ᐳᓯᐊᓐᑎᖏᑦ ᐊᓇᕐᕋᓂ ᓴᓂᐅᓲᑦ ᓱᓇᐅᓂᖏᑎᒍᑦ 

ᐱᓇᓱᕝᕕᓂ ICI, ᓄᓇᔭᑦᓴᔦᑦ ᐊᒻᒪᓗ ᐃᕐᓯᕕᕕᓃᑦ ᓯᑯᑦᓴᔦᑦ ᐅᓄᕐᑐᒪᕆᐅᑎᓪᓗᒋᑦ 
ᓴᓂᒋᔭᐅᓲᒍᒻᒥᔪᑦ ᑲᑎᓂᖏᑦ 67%. ᒥᑭᓈᕐᑎᐊᐱᑉᐸᑲᓗᐊᕐᑎᓗᒋᑦ, ᓱᒃᑯᓇᕐᑐᐃᑦ 
ᐃᓪᓗᐃᑦ ᐃᑦᑕᑯᖏᑦ ᐃᓘᓐᓀᓂ ᓇᓂᓕᒫᖅ ᐱᓗᐊᕐᑐᒥᒃ ᓇᒧᖕᖓᕕᑦᓴᖃᕐᑑᔮᕐᐸᖏᑦᑐᑦ, 
ᐅᑎᕐᑎᑕᐅᒐᓱᐊᕐᓂᖏᑦ ᐊᑦᑕᓇᕈᓐᓀᑎᓗᒋᑦ ᐊᑭᑐᔫᓂᖏᓐᓄᑦ ᐊᒻᒪᓗ 
ᐱᔭᕆᐊᑑᒍᑦᓱᑎᒃ. 

 

ᐳᓯᐊᓐᑎᖏᑦ ᓴᓂᒋᓲᖏᑦᑕ ᐱᓇᓱᕝᕖᑦ ICI 

ᓴᓇᔩᑦ CRD, ᐃᑦᑕᑯᖃᓲᓄᑦ ᑐᖓᓕᕆᔭᐅᔪᑦ, ᓴᓂᖃᕙᓪᓗᓲᑦ ᕿᔪᓐᓂᒃ, ᐊᓯᖏᓐᓂᒃ 
ᐊᑐᕋᑦᓴᕕᓂᕐᓂᒃ (ᐃᓪᓓᒍᑎᑦᓴᔦᑦ, ᖁᓛᑦᓴᔦᑦ, ᐊᕿᑦᑐᔦᑦ ᐊᑭᓐᓇᓴᔦᑦ) ᐊᒻᒪᓗ 
ᓴᕕᕋᔭᕕᓃᑦ. 

ᑲᑎᑦᓱᑎᒃ, ᓄᓇᕕᒃ ᐃᑦᑕᑯᑕᑦᓯᓲᖅ 15,000 T-ᓂᒃ ᐊᕐᕌᒍᑕᒫᑦ, ᖁᑉᐸᓕᒫᖏᑦ ᓴᓇᔪᓄᑦ 
ᓴᓂᒋᔭᐅᓲᑦ, ᐊᖏᔪᕐᓚᒪᕆᓐᓂᒃ ᐃᒋᑦᓯᕙᒻᒪᑕ. ᑖᒃᑯᐊ ᑕᑯᑦᓴᐅᑎᑦᓯᔪᑦ ᐃᒣᓕᖓᔪᓂᒃ 
I.1T / ᐃᓄᒃ / ᐊᕐᕌᒍᒥ. 100%-ᑲᓵᖏᑦ ᑖᒃᑯᐊ ᐃᑦᑕᑯᐃᑦ ᐲᕐᑕᐅᒍᓐᓇᐸᑦᑐᑦ 
ᐊᒥᓲᖕᖏᒪᑕ ᓄᑕᐅᓪᓕᕋᑦᓴᓕᐅᕐᕖᑦ ᐅᑎᕐᑎᓯᒍᓐᓇᑎᑦᓯᕖᓪᓗ. 

 

 ᐳᓯᐊᓐᑎᖏᑦ ᓴᓃᑦ ᐃᓕᒃᑰᑎᕐᑐᑦ ᓄᓇᕕᒻᒥ ᐃᒋᑕᐅᕙᑦᑐᑦ ᐃᓘᓐᓀᓄᑦ ᓱᓇᐅᓂᖏᓐᓄᑦ 
ᑲᑎᑦᓱᑎᒃ 

 

ᑖᓐᓇ ᕿᑎᖓᓃᑦᑐᖅ RMMP ᓴᓂᓐᓄᑦ ᐸᕐᓀᒍᑎᐅᑉ ᐊᐅᓚᑦᔭᑕᐅᒋᐊᓕᓐᓂᒃ 
ᑐᑭᓯᓇᒃᑫᔪᖅ ᑫᐋᔩᒧᑦ, ᓄᓇᓖᑦ ᑲᕙᒫᐱᖏᓐᓄᑦ, ᐊᑦᔨᒌᖕᖏᑐᓄᑦ ᓄᓇᓕᓕᒫᑦ 
ᑎᒥᖁᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᓇᓱᐊᖃᑕᐅᕙᑦᑐᓄᑦ. ᑫᐋᔩ ᓄᐃᑦᓯᓯᒪᔪᖅ 
ᐱᖓᓱᓂᒃ ᐋᕐᖀᒋᐊᕈᑎᓂᒃ ᐊᒻᒪᓗ ᓯᑕᒪᐅᔪᖕᖏᒐᕐᑐᓂᒃ ᑐᕌᒐᕐᓂᒃ ᐸᕐᓀᐸᓪᓕᐊᓂᕐᒥᒃ 
ᐃᓗᐃᑦᑐᖑᕐᑎᓯᐅᑎᓂᒃ, ᓄᐃᓚᕿᑎᓪᓗᒋᑦ 20  ᑕᒪᒃᑯᓇᓂ ᒪᓕᒐᑦᓭᑦ: 

ᐋᕐᖀᒋᐊᕈᑎᒃ 1: ᐃᓘᓐᓇᑎᒃ ᓴᓂᓕᐅᓲᑦ ᑲᒪᒍᒪᑎᒋᐊᕐᓗᒋᑦ ᐃᓱᒪᒋᔭᖃᕐᓗᑎᒃ 
ᐱᒻᒪᕆᐅᓂᖓᓂᒃ ᓴᓃᑦ ᐊᐅᓚᑕᐅᑦᓯᐊᕆᐊᖃᕐᓂᖏᓐᓂᒃ: 
 



ᑐᕌᒐᖅ 1- ᑲᔪᓯᑎᓗᒋᑦ ᑐᑭᓯᐅᑎᑦᓴᓂᒃ ᐊᒻᒪᓗ ᐃᑉᐱᒍᓱᓕᕐᑎᓯᐅᑎᓂᒃ ᓄᐃᑎᕆᓂᕐᓄᑦ 
ᐱᓇᓱᐊᒃᑫᒍᑏᑦ ᐃᓕᖓᔪᑦ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ. 
 

1.  ᑲᔪᓯᑎᓗᒋᑦ ᐃᑉᐱᒍᓱᓕᕐᑎᓯᒋᐊᕈᑏᑦ ᐃᓘᓐᓀᓄᑦ ᓄᑖᓄᑦ 
ᐱᓇᓱᒐᖕᖑᑐᓄᑦ ᓄᐃᑦᓯᒍᑕᐅᑦᓱᑎᒃ ᒪᓕᑦᑕᐅᕙᑦᑐᓂᒃ 
ᐊᓯᑦᔩᓚᖓᔪᓂᒃ. 

 
ᑐᕌᒐᖅ 2 - ᐱᕙᓪᓕᑎᒋᐊᕐᓗᒋᑦ ᐱᓇᓱᐊᖃᑎᒌᓐᓃᑦ ᐃᓘᓐᓀᓂ ᐃᓕᒃᑰᑎᕐᑐᓂ 
ᓴᓂᓕᐅᕐᐸᓱᑎᒃ ᐃᖏᕐᕋᓯᑎᑦᓯᒋᐊᖃᕐᓂᖏᓐᓄᑦ ᒪᓕᒐᕐᓂᒃ. 
 

2.  ᐱᓇᓱᐊᖃᑎᒋᓯᓗᒋᑦ ᐱᓇᓱᕝᕕᓂᒃ ᐊᒻᒪᓗ ᓴᓇᔨᓂᒃ ᑲᔪᓯᑎᑦᓯᔩᑦ 
ᑮᓇᐅᔭᖃᕐᑎᓯᔩᑦ. 

 

ᐋᕐᖀᒋᐊᕈᑎᒃ 2: ᓄᐃᓗᒋᑦ ᐊᐅᓚᑦᓯᒍᑎᐅᓚᖓᔪᑦ ᓄᓇᕕᒻᒥ 
ᑐᖕᖓᕕᒋᓗᒋᑦ ᐃᓱᒪᒋᔭᐅᓂᖏᑦ ᑲᔪᓯᖏᓐᓇᓚᖓᔪᓂᒃ ᐱᕙᓪᓕᐊᑎᑦᓯᒍᑎᑦᓭᑦ: 

 

ᑐᕌᒐᖅ 3 - ᐱᐅᓴᕐᓗᒋᑦ ᑕᕐᕋᒥ ᓴᓂᒃᑯᕖᑦ ᐊᐅᓚᑕᐅᓂᖏᑦ. 
 

3. ᓄᓇᓕᓐᓂ ᐱᓇᓱᑦᑏᑦ ᐃᓕᓐᓂᐊᑎᓗᒋᑦ ᓴᓃᑦ 
ᐊᐅᓚᑕᐅᑦᓯᐊᕈᓯᖏᓐᓂᒃ. 

 
 

4. ᖃᐅᔨᓴᕐᓗᒋᑦ ᓯᓚᑐᐃᓐᓇᒥ ᓴᓃᑦ 
ᐃᑯᐊᓪᓚᑕᐅᖃᑦᑕᕋᔭᖕᖏᒪᑕ ᐊᓯᒋᒍᓐᓇᕋᔭᕐᑕᖏᑦ. 

 
 

5. ᐊᑐᐃᓐᓇᕈᕐᑎᓗᒋᑦ ᒪᓕᒐᑦᓴᐅᒐᔭᕐᑐᑦ ᐊᐅᓚᑕᐅᓂᖏᓐᓄᑦ 
ᐃᖏᕐᕋᐅᑎᕕᓃᑦ ᐋᕐᕿᖃᔭᕈᓐᓀᑐᑦ. 

 
 

6. ᓄᐃᑎᕐᓗᒋᑦ ᐃᖏᕐᕋᐅᑎᕕᓃᑦ ᓴᓇᕐᕙᓯᒪᕕᑦᓴᖏᑦ 
ᑕᕐᕋᒥ ᓴᓂᒃᑯᕖᑦ ᓯᓚᑖᓃᑦᑎᓗᒋᑦ. 

7.  ᓴᐳᑦᔨᓗᒋᑦ ᑕᕐᕋᒥ ᓄᓇᓖᑦ ᐃᖏᕐᕋᓯᑎᑦᓯᑎᓪᓗᒋᑦ 
ᐃᑦᑕᑯᐃᑦ ᓴᓃᑦ ᐊᐅᓚᑕᐅᓂᖏᓐᓄᑦ ᐱᖁᔮᐱᓐᓂᒃ. 

 
ᑐᕌᒐᖅ 4 - ᓄᐃᓗᒋᑦ ᐱᓇᓱᒉᑦ ᓴᖑᑎᑦᓯᒍᑕᐅᓚᕿᓚᖓᔪᑦ ᑕᕐᕋᒥ 
ᓴᓂᒃᑯᕖᑦ ᐱᑕᑦᓯᑐᕐᑕᐅᓗᐊᕐᑎᑌᓕᒍᑎᑦᓴᖏᑦ. 
 

8. ᐃᖏᕐᕋᓯᑎᓗᒍ ᓴᕕᕋᔭᕕᓂᕐᓂᒃ 
ᐱᐅᓕᐊᕋᑦᓴᖑᕐᑎᓯᒋᐊᕐᓂᓄᑦ ᐱᓇᓱᒐᖅ ᓄᓇᓕᓐᓂ 
ᐊᑕᐅᓯᕐᒥ ᒪᕐᕉᓂᓘᓐᓃᑦ. 

 
 

9. ᐃᖏᑦᕋᓯᑎᓗᒍ ᓂᕈᒥᑦᑐᒦᑦᑎᓯᕕᒃ ᓯᕐᒥᓴᑦᓯᐊᓕᐅᕈᑎᒧᑦ 
ᐱᓇᓱᒐᖅ ᐃᓄᑦᔪᐊᒥ. 

 
 

10. ᐃᖏᕐᕋᓯᑎᓗᒍ ᐱᖁᑎᕕᓂᖃᐅᑎᓄᑦ ᐊᒻᒪᓗ 
ᐊᑐᕆᐊᓪᓚᕋᑦᓴᑕᕐᓂᓄᑦ ᐃᓕᐅᕐᙯᕕᑦ ᑰᑦᔪᐊᒥ. 

 
 
 

11. ᐃᖏᕐᕋᓯᑎᓗᒍ ᓄᑕᐅᓪᓕᕈᓐᓇᑐᑦ ᓴᓃᑦ 
ᐊᑐᕆᐊᓪᓚᕋᑦᓴᑕᕐᑕᐅᓂᖏᓐᓄᑦ ᐱᓇᓱᒐᖅ. 

 
 

12. ᐃᑲᔪᕐᓯᓗᒋᑦ ᓂᕿᑖᕐᕖᑦ ᓂᐅᕕᕐᕖᑦ 
ᐊᖏᓪᓕᑎᕆᒋᐊᕐᑎᓗᒋᑦ ᐅᑎᕐᑎᓯᔪᑦ 
ᐊᑭᓕᕐᑕᐅᒍᓐᓇᓲᒍᓂᖏᓐᓂᒃ ᑭᒡᒐᑐᕈᑎᒋᓲᖏᓐᓂᒃ. 

 
 

13.  ᐃᖏᕐᕋᓯᑎᓗᒋᑦ ᓄᓇᓕᓐᓂ ᐱᒋᐊᕐᑎᒐᑦᓭᑦ 
ᐃᑭᓪᓕᑎᕐᑕᐅᓯᒪᕙᓐᓂᐊᒪᑕ ᐊᓯᐸᑦᑕᐅᔪᑦ 
ᓴᓇᓂᓗᑯᐃᑦ. 

 



ᓄᓇᓕᓐᓂ ᐸᕐᓀᒍᑏᑦ 

14.  ᖃᐅᔨᓴᕐᓗᒋᑦ ᐱᓇᓱᒐᐅᒍᓐᓇᑐᑦ 
ᐃᑭᓪᓕᑎᕆᓯᒪᓚᕿᑎᑦᓯᐅᑕᐅᓗᑎᒃ 
ᐴᕐᑐᐃᓯᒪᐅᑎᐅᓗᐊᕐᐸᑐᑦ ᑎᑭᓭᕕᓐᓂ. 

 

 

ᑐᕌᒐᖅ 5 - ᑲᔪᓯᑎᖏᓐᓇᓗᒋᑦ ᐊᒻᒪᓗ ᐱᕙᓪᓕᑎᒋᐊᕐᓗᒋᑦ ᑲᔪᓯᕙᓕᕇᕐᑐᑦ 
ᐅᑎᕐᑎᕆᓂᕐᓄᑦ ᐱᓇᓱᐊᕐᑕᐅᓲᑦ. 

 
15. ᐊᖏᓪᓕᑎᕐᓗᒋᑦ ᑲᑎᕐᓱᐃᕕᐅᕙᑦᑐᑦ ᐊᒻᒪᓗ 

ᐅᒃᑯᐃᖃᕐᓗᒋᑦ ᓄᑖᑦ ᑲᑎᕐᓱᐃᕕᐅᕙᓐᓂᐊᑐᑦ 
ᓂᐅᕕᐊᑦᓴᕕᓂᕐᓄᑦ ᒪᑐᒪᔭᐅᔪᓄᑦ 
ᑕᑭᓖᑎᑦᓯᒋᐊᕐᓂᓄᑦ ᓂᐅᕕᐊᑦᓴᓖᑦ 
ᑲᒪᒋᔭᖃᕆᐊᖃᕐᓂᖏᓐᓂᒃ. 

 

16. ᐱᕙᓪᓕᑎᒋᐊᕐᓗᒋᑦ ᐊᑐᕐᑕᐅᒋᐊᖃᕈᓐᓀᓂᖏᑦ 
ᐊᑕᐅᓯᕕᓪᓗᑎᒃ ᐊᑐᕐᑕᐅᓲᑦᓴᔦᑦ ᕿᓪᓕᑐᔦᑦ ᓂᐅᕕᐊᑦ 
ᐴᖏᑦ. 

 

ᐋᕐᖀᒋᐊᕈᑎᒃ 3: ᐃᑉᐱᒋᓗᒍ ᐃᖏᕐᕋᓯᑎᑕᐅᓂᖓ ᐊᐅᓚᑦᔦᒋᐊᕐᓂᓄᑦ ᐸᕐᓀᒍᑎᐅᑉ 
ᐊᒻᒪᓗ ᐃᓘᓐᓈᓂ ᐊᓯᑦᔨᑐᕐᑕᐅᓂᖏᑦ ᐃᑦᑕᑯᐃᑦ ᓴᓃᑦ ᐊᐅᓚᑕᐅᓂᖏᑦᑕ: 

 

ᑐᕌᒐᖅ 6 - ᐃᑉᐱᒋᓗᒍ ᓴᓂᓐᓂᒃ ᐃᑦᑕᑯᓂᒃ ᐊᐅᓚᑦᓯᓂᖅ. 

 

17.  ᐃᑉᐱᒋᓗᒋᑦ ᐱᕙᓪᓕᐊᔭᐅᔪᑦ ᓴᓃᑦ ᐃᑦᑕᑯᐃᑦ 
ᐊᐅᓚᑕᐅᓂᖏᓐᓄᑦ ᑲᔪᓯᑎᑕᐅᒋᐊᓖᑦ 
ᐊᒻᒪᓗ ᖃᐅᔨᔭᐅᔪᑦ ᑲᒪᑦᓯᐊᕋᓱᐊᕐᓂᓄᑦ 
ᑐᓴᕐᑕᐅᑎᖃᑦᑕᓗᒋᑦ. 

 

ᑐᕌᒐᖅ 7 - ᑭᖑᓂᖓᒍᑦ ᖃᐅᔨᒐᓱᐊᕐᓗᒍ ᐃᖏᕐᕋᓯᑎᑕᐅᓯᒪᓕᕐᓂᖓ ᓄᓇᕕᒻᒥ 
ᐃᑦᑕᑯᐃᑦ ᓴᓃᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑎᐅᑉ. 

 

18.  ᓄᐃᓗᒍ ᖃᐅᔨᒐᓱᐊᕈᑏᑦ ᐋᕐᕿᓱᕐᓯᒪᐅᑎᖓ 
ᐱᔭᐅᖃᑦᑕᓕᕐᓂᖏᓐᓄᑦ ᑐᕌᕐᑕᐅᓚᕿᒋᐊᕐᓯᒪᔪᑦ. 
 

19. ᓄᐃᓗᒋᑦ ᑲᑎᒪᔩᑦ ᑭᖑᓂᖓᒍᑦ ᖃᐅᔨᓴᕐᑎᐅᓂᐊᕐᑐᑦ ᐃᖏᕐᕋᓯᑎᑕᐅᓂᖓᓂᒃ 
ᐊᐅᓚᑦᔦᒋᐊᕐᓂᓄᑦ ᐸᕐᓀᒍᑎᐅᑉ. 

 
20. ᐊᑐᐃᓐᓇᕈᕐᑎᐸᓪᓗᒋᑦ ᐱᕙᓪᓕᐊᑎᑦᓯᓂᕐᓄᑦ 

ᑐᕐᓴᑎᓯᐅᑏᑦ ᐃᖏᕐᕋᓯᑎᑕᐅᓂᖓᓄᑦ ᓄᓇᕕᒻᒥ 
ᐃᑦᑕᑯᐃᑦ ᓴᓃᑦ ᐊᐅᓚᑕᐅᑦᓯᐊᓂᖏᓐᓄᑦ ᐸᕐᓀᒍᑎᐅᑉ ᐊᕐᕌᒍᐃᑦ ᐱᖓᓱᑦ 
ᓈᑉᐸᑕ ᑕᒫᑦ. 

 

ᓄᓇᓕᓐᓂ ᐊᐅᓚᑦᔦᓂᕐᓄᑦ ᐸᕐᓀᒍᑎᒃ ᐃᓘᓐᓀᓂ ᑕᕐᕋᒥ ᓄᓇᓕᓐᓂ ᓄᐃᑕᒋᐊᖃᕐᒥᔪᖅ. 
ᖃᐅᔨᒍᒪᒍᕕᑦ ᒪᓕᒐᕐᑕᖏᓐᓂᒃ ᓄᓇᓕᓐᓂ ᐊᐅᓚᑦᔦᓂᕐᓄᑦ ᐸᕐᓀᒍᑎᒧᐊᖓᔪᓂᒃ, ᑕᑯᓗᒍ 
ᐃᓚᒋᐊᕈᑎᒃ 5 ᓴᓃᑦ ᐊᐅᓚᑕᐅᑦᓯᐊᓂᖏᓐᓄᑦ ᐸᕐᓀᒍᑎᒧᑦ ᐱᓇᓱᒐᖅ. 

 



ᐃᓱᒪᒋᔭᓯ ᑲᖐᒋᔭᐅᑦᓯᐊᐳᑦ! 

 

ᖃᐅᔨᒪᒐᓱᐊᖃᑦᑕᓂᐊᕐᖁᓯ ᐃᓄᐃᑦ ᑐᑭᓯᓂᐊᕐᑕᐅᓂᖏᓐᓄᑦ ᐱᓇᓱᐊᕐᑕᐅᓚᖓᔪᓂᒃ ᐅᕙᓂ 
ᑕᑯᒐᓱᐊᕐᓗᒋᑦ KRG Facebook page ᐊᒻᒪᓗ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᓂ website. 
ᐊᐱᕐᓲᑎᑦᓭᑦ ᐅᖃᐅᓯᑦᓭᓗ PGMR ᐱᓇᓱᒐᕐᒧᑦ, ᑐᕌᕐᑎᑕᐅᒍᓐᓇᑐᑦ ᑫᐋᔩᑉ ᐊᕙᑎᓄᐊᖓᔪᓂᒃ 
ᐱᓇᓱᕝᕕᖓᓄᑦ: 

enviro@krg.ca 

1-877-964-2961 ᐱᑐᑦᓯᒪᐅᑎᖓ 2317 

 

 

 

 

 

 

 

 

 


